
 
 

Soahpamuš Gielddaráđđehus 22.1.2024 § 8 

Gielddahoavda Päivi Kontio hoavdasoahpamuš 
 

1. Soahpamušat vuođuštusat 

 

Dát lea gieldda ja gielddahoavdda gaskasaš hoavdasoahpamuš gieldalága (2015/410) 42 § mielde. 

 
2. Soahpanoassebealit 

 

2.1. Ohcejoga gielda, dan ovddasteaddjin gielddaráđđehusa 

sg.  

2.2. Gielddahoavda Päivi Kontio 

 
3. Gielddahoavdda barggut, deattuhusat ja ovttasbargogeavadat 

 

Gielddahoavda jođiha ja ovddida gielddaráđđehusa vuolde gieldda hálddahusa, ekonomiija ja 

eará doaimma ja doaibmá gielddaráđđehusa čoahkkimiid áššemeannudeaddjin. 

Gielddahoavda doaibmá gieldaorganisašuvnna ja gieldakonseartna hoavdan, ovddasta 

gieldda ja geavaha gieldda sátneválddi gieldalága ja gieldda dohkkehan njuolggadusaid ja 

rávvagiid mielde. Gielddahoavda fuolaha gieldda organisašuvnna doaibmamis, siskkáldas 

jođiheamis ja barggu organiseremis.  

 

Gielddahoavdda doarjjan bargá stivrenjoavku, man son lea ásahan. 

 

Gielddahoavdda barggu deattuhusat vuođđuduvvet váldostivrra dohkkehan gieldastrategiijai 

ja barggu stivrejit váldostivrra ja gielddaráđđehusa mearrádusat. 

 

Gielddahoavda galgá leat doaimmainis bealeheapme ja váldit vuhtii ee. iešguđet politihkalaš 

joavkku, váikkuhandoaibmaorgánaid ja gieldalaččaid. 

 

Gielddahoavdda hálddahuslaš ovdaolmmožin doaibmá gielddaráđđehusa ságadoalli. 

 
4. Gielddahoavdda barggu eavttut 

 
4.1 Jahkásaš ulbmilat ja daid árvvoštallan 

 

Gielddahoavdda barggu ulbmilat meroštallojit jahkásaččat váldostivrra ságadoalli ja 

gielddahoavdda gaskasaš ovddidanságastallamis  ja gielddaráđđehusa ulbmil- ja 

árvvoštallanságastallamis. Dát ságastallan čađahuvvo jahkásaččat maŋimustá guovvamánu 

loahpas. 

 

Ovddidanságastallamis árvvoštallo, mo gielddahoavda lea barggustis lihkostuvvan ja čuvvon 

hoavdasoahpamuša ja gieldda boahtteáiggevuordámušaid. Ovddidanságastallamiin čállojuvvo 

luhtolaš referáhtta, mii ovdanbuktojuvvo gielddaráđđehusa lahtuide diehtun. 

Čoahkkáibovdejeaddjin doaibmá gielddaráđđehusa ságadoalli. 

 

Dasa lassin gielddahoavdda barggu deattuhusat meroštallojit váldostivrabajiid mielde, 

maŋimustá guđege váldostivrabaji vuosttas jagi loahpas seammá oktavuođas, go 

váldostivra dohkkeha gieldastrategiija beaivádeami iežas váldostivrabadjái. 

 

 

 

 



 

 
4.2 Bálká ja bálvalusgaskavuohta 

 

Gielddahoavda lea 29.11.2023 váldostivrra mearrádusain válljejuvvon virgegaskavuhtii, mii lea 

fámus doaisttážii. Gielddahoavdda virggis lea guđa (6) mánotbaji geahččalanáigi. Virggi dikšun álgá 

23.1.2024, ja geahččalanáigi joatkašuvvá 23.7.2024 rádjai. 

 

Gielddahovdii máksojuvvo oppalašbálká, mii lea virgegaskavuođa álggedettiin 7 500 euro 

mánotbajis ja lassin geavahusas lea telefonovdu. Geahččalanáiggi maŋŋá 23.7.2024 rájes 

oppalašbálká lea 7 800 euro mánotbajis. 

 

Gielddahovdii eai máksojuvvo gearde- eaige barggu boađusbálkkát dahje eará ovddut, jos 

gielddaráđđehus ii mearrit dain sierra. 

Bálká dárkkistuvvo dábálaččat dušše gieldasuorggi oktasašbajádusaid mielde 

virgedoaimmaheami álggu rájes, jos bajádusain ii hoavdasoahpamuša oktavuođas 

sohppojuvvo eará láhkai. Bálkká dárkkisteamis ja gieldahoavdda bálkáovddideamis 

váldojuvvojit liikká vuhtii bálkkát, mat leat sullasaš virggiin.  

 

Gielddahoavda bargá olles bargoáiggis, eaige sutnje dán dihte buhtaduvvo badjeláiggebarggut 

sierra, jos gielddaráđđehus ii árvvoštala dan govttolažžan. Gielddahoavddas lea vuoigatvuohta 

iehčanassii plánet bargoáiggi dainna eavttuin, ahte virgebarggut dikšojuvvojit áššálaččat. Eará 

virgeeavttut meroštallojit gieldalága, gieldda ja buresveadjinguovllu virgehálddašeaddjis 

addojuvvon lága (2003/304) ja gieldasuorggi oktasaš virge- ja bargoeaktosoahpamuša (KVTES) 

mielde. 

 

Gielddahovdii lea bargoaddi váldán almmusservoša hálddahusa vástto-, opmodat-, vahát- ja 

riektedorvodáhkádusa. 

 
4.3 Bargoáiggi geavaheapmi ja luohttámušdoaimmat 

 

Gielddahoavddas lea vuoigatvuohta váldit vuostá gieldda dáfus ávkkálaš ja su ámmátdáiddu 

ovddideaddji luohttámušdoaimmaid dahje dábálaš servodatlaš ovdánumi ovddideaddji 

bargguid, mat eai moge hehtte virggi dikšuma. 

 

Gielddahoavddas lea vuoigatvuohta iežas árvvoštallama mielde bargat gáiddusbarggu, go 

barggut dan gáibidit/addet dasa vejolašvuođa. Geavatlaš áššiid birra sohppojuvvo 

gielddaráđđehusa ságadoalliin. 

 

Gielddahoavda heiveha iežas jahkeluomuid ovttas eará hálddahushoavddaid jahkeluomuiguin ja 

bargguiguin ja almmuha jahkeluomu áigemuttu gielddaráđđehusa ságadoallái. 

 
4.4 Bargoburesveadjin ja máhtu ovddideapmi 

 

Gielddaráđđehus vástida gielddahoavdda bargoburesveadjináššiid. Jos lea dárbu soahpat 

man nu erenomáš áššis, de dás sohppojuvvo jahkásaš ovddidanságastallamiin. 

 

Gielddahoavddas lea geatnegasvuohta fuolahit iežas ámmátdáiddus ja dan 

áigeguovdilvuođas ja oassálastit bušeahtas várrejuvvon mearreruhtarámma siste barggu 

dikšuma dáfus dárbbašlaš skuvlejumiide, mat maid dorjot virgeposišuvnna. 

 

Dábálaš joatkka- ja dievasmahttinskuvlejumi ektui guhkit ja spiehkasteaddji skuvlejumis sohppojuvvo 

gielddaráđđehusa ságadoalliin. 

 

4.5 Mátkkit ja buhtadusat 

 

Ruovtturiikka bargo- ja virgemátkkiid gielddahoavda dahká iežas árvvoštallama mielde almmá sierra 

mátkemearrádusa. Son vállje mátkkoštanhámi, mii lea vuogas ja gildii oppalašekonomalaš 

árvvoštallama mielde hálbbimus ja mii váldá vuhtii KVTES mátkegoluid buhtadannjuolggadusaid ja 



gieldda bušeahta. Gielddahoavda dieđiha virgemátkkiidis birra gielddaráđđehusa ságadoallái. 

Gielddahoavdda mátkerehkegiid dohkkeha gielddaráđđehusa ságadoalli. 

 

Jos gielddahovdii čujuhuvvon bovdehus ovddastit gieldda lea čujuhuvvon maiddái guoibmái 

dahje dilálašvuođa iešvuohta gáibida guoimmi oassálastit dilálašvuhtii, de gullet guoimmi 

mátkegolut maid goluide, mat buhtaduvvojit. 

 

Olgoriikka virgemátkkiin ja eará dábálaš virgemátkkiin spiehkkaseaddji virgemátkkiid goluin 

sohppojuvvo gielddaráđđehusa ságadoalliin sierra. 

 
5. Gielddahoavdda ja gielddaráđđehusa ságadoalli gaskasaš bargojuohku 
 

Gielddaráđđehusa ságadoalli jođiha gieldastrategiija ja politihkalaš ovttasbarggu, maid 

gielddaráđđehusa bargguid ollašuvvan gáibida. Danin son ságastallá iešguđege politihkalaš 

joavkkuiguin ja doallá oktavuođa heivvolaš vugiiguin gieldda ássiiguin ja eará 

čanusjoavkkuiguin. Gielddahoavda fas jođiha áššiid válmmaštallama, hálddahusa ja 

ekonomiija ovttas bargiidorganisašuvnnain. 

 

Politihkalaš njunnošat eai oassálastte beaivválaš jođiheapmái, eaige gieldda geavatlaš 

doaimmaide iige gielddahoavda fas oassálastte politihkalaš jođiheapmái iige doaimmaide. Jos 

boahtá dárbu ságastallat dahje darvánit ovdamearkka dihte bargiidjođiheami geavadiidda dahje 

gieldda bargiid doaibmamii barggus, galgá dát dáhpáhuvvat gielddahoavdda bokte. Eahpečielga 

dáhpáhusain áššit čovdojuvvojit vuosttas sajis ráđđehusa ságadoalli ja gielddahoavdda gaskasaš 

ságastallamiin. Dárbbu mielde ságastallamiin gullat iešguđet hálddahussuorggi njunnošiid. 

 

6. Meannudanvuogit ruossalas diliin ja earrobuhtadus 
 

Dán soahpamuša guoskevaš sierramielalašvuođat čovdojuvvojit vuosttas sajis 

soahpamušoassebeliid gaskasaš ráđđádallamiin. Gielddaráđđehusa ságadoalli jođiha proseassa, 

vai vejolaš eahpeluohttámuš gielddahoavda guovdu čielggaduvvo. Gielddaráđđehusa ságadoallit 

ja váldostivrra ságadoallit ságastallet gielddahoavddain dárbbašlaš ságastallamiid. 

 

Jos gielddaráđđehus, váldostivrraságadoallit ja gielddahoavda ovttas gávnnahit, ahte 

gielddahoavda ii návddaš politihkalaš njunnošiid luohttámuša, de gielddahoavda čatnasa cealkit 

iežas eret earrobuhtadusain, mii vástida guđa (6) mánotbaji bálkká ja go virgegaskavuohta lea 

bistán golbma (3) jagi, de dalle earrobuhtadusain, mii vástida guoktenuppelogi (12) mánotbaji 

bálkká. 

 

Jos bargoaddi cealká gielddahoavdda virgegaskavuođa eret, de dalle gielddahovdii máksojuvvo 

ovddit kapihttalis meroštallojuvvon vugiin bálkká vástideaddji earrobuhtadus almmá 

bargogeatnegasvuođa. Jos luohttámušváilli dihte lea álggahuvvon eretcealkinmeannudeapmi 

gieldalága 43 § mielde nappo jos ášši biddjo álgui gielddaráđđehusa evttohusas ja unnimustá 

njealjádas áirasiin leat dahkan áššis álgaga, de gielddahoavddas lea vuoigatvuohta oažžut 

buhtadussan earrobuhtadusa, mii vástida guđa (6) mánotbaji bálkká ja go virgegaskavuohta lea 

bistán golbma (3) jagi , de bálkká, mii vástida guoktenuppelogi (12) mánotbaji bálkká, dainna 

eavttuin, ahte son ieš cealká iežas eret virggistis. Mearreáigi rehkenastojuvvo 

kaleandarmánotbaji álggus, dan maŋŋá go ášši lea biddjon álgui. 

 

Dás oaivvilduvvon earrobuhtadus máksojuvvo almmá bargogeatnegasvuođa ja dat 

sisttisdoallá eretcealkináigemeari bálkká. 

 

 

 
7. Hoavdasoahpamuša oppalašárvvoštallama geavadat 

 

Ulbmilin lea, ahte gielddahoavdda hoavdasoahpamuš dárkkistuvvo oktii váldostivrabajis, jos ii eará 

láhkai sohppojuvvo. 

 

 

 

 



 

 

 
8. Fápmuiboahtin 

 
Dát soahpamuš boahtá fápmui, go gielddaráđđehus lea dan dohkkehan ja soahpamuš lea 

vuolláičállon. Soahpamuša sáhttá rievdadit guktuid oassebeliid oktasaš miehtamiin. 

 
Vuolláičállán oassebealit čatnaseaba iežaska doaimmaiguin ja láhttemiin ovddidit gieldda 

politihkalaš ja ámmátlaš njunnošiid gaskasaš luohttámuša ja buori ja rabas ságastallan- ja 

mearrádusdahkankultuvrra. 

 
Dán soahpamušas leat gárvvistuvvon guokte seammasánát stuhka, okta goabbáige oassebeallái. 
 
Ohcejogas _ . beaivve ođđajagimánu 2024 
 
 
 
Ohcejoga gielda     Päivi Kontio 
Gielddaráđđehusa sd.    Gielddahoavda 

 

 


